
Plakaten heime peikar samtidig ut mot eit lokalsamfunn utan
for husveggane. Bibelhistoria og katekismen, her representert
ved boda, har i hundrevis av år vore ein sentral del av skolen sitt
pensum. Da allmenn skolegang blei innført for alle barn i 1739, var

i nyare tid ikkje minst på det afrikanske kontinentet og i den §
latinamerikanske delen av verda. Maktmenneske har aldri heilt mz
greidd å undertrykkje dei subversive elementa i Bibelen.

Slik blei ei tradisjonell kristen livstolking formidla på ein enkel
og effektiv måte. Boda i midten gav det einskilde mennesket rett
leiing om korleis ein skulle leve. Bildefrisa rundt kantane sette
det vesle individuelle livet inn i ein større samanheng, i den store
historia om skaping og fall, motgang og håp, frelse og nyskaping.

Seinare har eg nok tenkt, både som truande kristen, som prakti
serande prest og som reflekterande teolog, at det var noko uheldig
med proporsjonane. Når alt kom til alt, var det meir etikk enn

evangelium i denne framstillinga av bibelsk kristendom. Som
barn var eg likevel meir fascinert av forteljingane i margane enn

av dei kategoriske påboda og forboda i sentrum.

Å SKRIVE SEG INN

Opplevinga mi er ikkje unik. Mange norske heimar har hatt
Skrifta på veggen i ei eller anna form. Det kan ha vore broderte

bilde av Jesus med eit lam på aksla og bibelsitat som «Eg er den
gode hyrdingen» eller «Herren er min Hyrde. Mig fattes Intet»
- eller trykk med tekstar som «Eg er vegen og sanningi og livet»
eller «Kom til mig, alle I som stræver og har det tungt, og jeg vil

give eder Hvile».

Bibelen i bokform har og høyrt med til inventaret, kanskje jamvel
i ei praktutgåve med familiesider der ein kan føre inn viktige hend

ingar i si eiga slekt. Dette er samtidig ein måte å skrive seg inn i
den store historia om menneskeslekta på. Bibelen byrjar med ein
serie slektshistorier. I Første Mosebok finn vi først «slektshistoria»

til himmelen og jorda, deretter ættesogene til Adam og patriarkane
Abraham, Isak og Jakob. Når vi sjølve skriv oss inn i den store
boka, kan vi og tenkje på det heilage manntalet i juleevangeliet,
eller på livsens bok i Openberringa.

ORDET ER DEG NÆR

hovudmålet å lære barn og unge å lese såpass godt at dei kunne
få med seg den kristelege barnelærdommen og stå til konfirma

sjonen, som var innført tre år tidlegare. Vi er i statspietismens tid.
Grunnskolen var opphavleg eit statleg trusopplæringstiltak.
Seinare har skolen fått nye fag og nye oppgåver. Utover 1800-

talet førte modernisering og auka spesialisering til nye kompetanse
krav i takt med samfunnsutviklinga. I vår tid har sekularisering

og livssynsmangfald gjort det naturleg å løyse banda mellom
kyrkje og skole. Men dette er mindre enn femti år sidan. Eg byrja

sjølv på ein offentleg grunnskole som gav dåpsopplæring og
fullførte på ein som ikkje gjorde det lenger.
Og framleis er jo kyrkja der, i nærmiljøet. Ho ligg på ein høg og
godt synleg stad, i alle fall i bygda der eg bur. Det er nok færre
som går over dørstokken der no om dagen enn da ho blei bygd på
midten av 1700-talet. Men altartavla er den same, med bildefram
stillinga av påskeforteljinga i midtfeltet og dei ti boda i sidefelta.
Og bibellesinga er framleis ein sentral del av ritane som blir
utførte der i huset, gudstenester og kyrkjelege handlingar.

BIBEL OG MAKT

Visst finst det problematiske sider ved den rolla Bibelen har spela.
Religion og makt er ei kraftfull blanding. Kongar og embetsmenn
har teke Bibelen i bruk som instrument i arbeidet med å få kon

troll over innbyggjarane i riket eller soknet og gjere dei til gode
kristne undersåttar. Foreldre og lærarar har nytta bibelvers som
disiplinerande faktor i arbeidet med å forme lydige barn.

Samtidig har maktkritikken hos profetane i Det gamle testa- o
mentet til alle tider vore ei inspirasjonskjelde for opposisjonelle
røyster, radikalismen i Jesu ord og handlingar likeeins. Forteljingane m
om frigjering frå fangenskap og alle utsegnene som oppvurderer m
dei fattige og låge, har vore kjelder for ulike frigjeringsteologiar, i



Her til lands har den kristne lekmannsrørsla på sitt beste vore
ei viktig drivkraft i den demokratiske utviklinga. No er det lett
å kome med moteksempel som demonstrerer at lekmannsrørsla
ikkje alltid har vore på sitt beste. Men dei lågkyrkjelege miljøa er
ein undervurdert faktor i dei folkelege straumdraga som i løpet
av 1800-talet gav stadig fleire høve til å delta i demokratiske pro
sessar. Kvinner fekk røysterett i Misjonsselskapet i 1904, ni år før
dei fekk allmenn røysterett ved stortingsval. Søndagsskoleforbundet
og Sjømannsmisjonen var enda tidlegare ute.

Engasjementet for demokrati og likeverd har sin bibelske bak
grunn. «Her er ikkje jøde eller grekar, her er ikkje slave eller fri, her
er ikkje mann og kvinne. De er alle éin i Kristus Jesus», heiter det
i Galatarbrevet 3,28. Brevet er skrive av Paulus, den same Paulus
som oppmoda slavar til å bli hos herrane sine og kvinner til å teie i
forsamlinga. Kanskje var han ikkje fullt i stand til å ta inn over seg
radikaliteten i den Kristus-bodskapen han sjølv forkynte, den han
hadde møtt på ein så overveldande måte at det forandra livet hans?

BOKA OM MENNESKET
For mange er Bibelen heilag tekst. For enda fleire er han klassisk
tekst. Gjennom tidene har Bibelen vore inspirasjonskjelde for
bildekunst, musikk og litteratur. Slik er det framleis. Det er ikkje
underleg. Alt menneskeleg finst i Bibelen.

I sju år har eg arbeidd som bibelomsetjar. Eg har vore med i
arbeidslaget som står bak dei nye omsetjingane til nynorsk og
bokmål, Bibel 2011, saman med nokre av dei fremste bibel
forskarane og forfattarane i Noreg. Det har gitt nye leseopplevingar,
ikkje minst fordi vi har vore nøydde til å lese absolutt heile
Bibelen, ikkje berre det utvalet av gode bibelvers som vanlegvis
gjeld som «Bibelen», men som i røynda berre er eit slag Det Beste
utgåve. Bibelen har plass for alt. Her er arketypiske forteljingar
om kjærleik og hat, medkjensle og mord, erotikk og overgrep,
ekstatisk glede og djup fortviling. På godt og vondt er Bibelen
ei bok som snakkar sant om menneskelivet.

Å la dei ulike gudsbilda i Bibelen få stå der side om side, utan
å sminke dei eller harmonisere dei, har vore ei av dei største
utfordringane i bibelomsetjingsarbeidet. Men kanskje fortel nettopp
dette bibelske mangfaldet noko viktig om denne forvirrande

Og Gud skal nok greie seg denne gongen og. co
co
m
m
Z

Anders Aschim erprofessor ved Høgskulen i Volda. låra 2004-
2012 arbeidde han som bibelomsetjar i Bibelselskapet. 13

BOKA OM GUD

Men kor er det blitt av Gud? Han er der heile tida. Alt menneskeleg
finst mellom permane i Bibelen. Først og sist er Bibelen likevel
boka om Gud. «I opphavet skapte Gud himmelen og jorda»,
høyrer vi i det aller første verset i Første Mosebok (l,l). «Natt skal
det ikkje vera meir, og dei treng ikkje lys av lampe eller av sol,
for Herren Gud skal lysa over dei», heiter det i siste kapittel av
Johannes' openberring (22,5).

Her ligg samtidig den største utfordringa for den truande: Kva
slag gudsbilde er det eigentleg Bibelen formidlar? «Gud er
kjærleik», proklamerer Første Johannesbrev 4,8. Korleis stemmer
dette overeins med Jobs gåtefulle gud, med Esekiels rasande gud
eller med Josvas krigerske gud? Er det same Gud vi har å gjere
med? Har Gud blitt greiare med åra? Eller er det menneska sine
gudsbilde som har endra seg?
Det kristne svaret på denne gåta har alltid vore å peike på Guds
menneskelege ansikt, på Jesus Kristus: «Ecce homo» - «Sjå det
mennesket!»

Ei sak hadde eg ikkje lagt merke til før vi tok til med Klage
songane i Det gamle testamentet: Bibelen har eit uvanleg sterkt
og ærleg språk for krigstraume. Også i bøker som Salmane og
Job møter vi menneske som rettar dei bitraste klagemål mot
Gud. Kven dei klagar til? Til Gud!
Er det mogleg å skrive poesi etter Auschwitz? Det var filosofen
Theodor Adorno som sette i gang denne debatten, stadig aktuali
sert av nye ufattelege hendingar, heime og ute. Kanskje er svaret
ja, det er både mogleg og nødvendig. Og kanskje er det nettopp
Bibelen som kan gi poetane dei språklege reiskapane som trengst.
Håvard Rem og Nils-Øivind Haagensen har begge tatt bøna i
bruk som lyrisk form i dei siste diktsamlingane sine.

verda vi lever i. Er det dette poetane prøver å gripe når dei tar
bibelske former i bruk?

BIBELEN OG TEATRET

Og no skal Bibelen bli teater. Kva kjem Det Norske Teatret og
Stein Winge til å gjere med Bibelen? Korleis skal Gud kome
heilskinna frå dette? Eg veit ikkje. Men det uroar meg ikkje.
Ei frigjerande oppdaging under arbeidet med bibelomsetjinga var
å innsjå det avgrensa mandatet til omsetjarane: Å sleppe Bibelen
laus. Kva som sidan hender med teksten, ligg utanfor vår kontroll.
Bibelen har vore på teater før. Ved sida av det greske antikke
dramaet er middelalderkyrkja sine mysteriespel, oftast med bibel
forteljingar som materiale, ei av dei viktigaste røtene til europeisk
scenekunst.

No er ikkje teatersalen eit kyrkjerom. Likevel har teatret ved fleire
høve gitt meg nye perspektiv på Bibelen. Dramatikarar, regissørar
og skodespelarar arbeider hardt og seriøst med tekstar, slik også
bibelomsetjarar, bibelforskarar og prestar gjer. Men reiskapane
og innfallsvinklane deira er andre, derfor kan dei og gi andre
innsikter.

Ein ting til har teatret og kyrkja felles, i tillegg til satsinga på tekst
arbeid: Trua på mysteriet. Jon Fosse har fleire gonger sitert det
ungarske teateruttrykket «Ein engel går gjennom scenen», brukt
om dei magiske augneblinkane da alt stemmer og teatret brått
opnar for noko større. Vi er, trur eg, ikkje langt unna det kyrkja Hj
kallar «openberring». Eller skulle vi nøye oss med å tale om o
«inspirasjon», det er i det minste eit uttrykk både kyrkja og kunsten
nyttar. Kristne trur på Den heilage ande, og eg ser slett ikkje bort mH
frå at Anden kan vere verksam også på scenen. m

lak Skisse til altertavle i Jar kirke.
Winge, 1967

LIKNINGA OM
FORVALTAREN SOM
HANDLA KLOKT
TERJE NORDBY

EVANGELIET ETTER LUKAS, Kapittel 16,13

13 «Ein slave kan ikkje tena to herrar. Han vil hata den eine og

elska den andre eller halda seg til den eine og forakta den andre.

De kan ikkje tena både Gud og Mammon.»
Lukas er blitt kalla historikaren fordi han innleier sitt skrift med

eit forord som gjer greie for føremålet med teksten og fortel at
han byggjer på kjelder som går tilbake til Jesu livs augevitne. Det
var god historikarskikk å skrive slike forord (Josefus og Thukydid

H\ gjorde det og). Men det er og ein tone i Lukasevangeliet som gjer
O det han fortel naknare, enklare og meir rett til poenget enn dei

andre evangelistane. I dei tre andre evangelia blir det og åtvara
rp mot rikdommens farar, men Lukas gjer det tydelegare. Matteus 5,
m 3: «Sæle dei som er fattige i ånda, himmelriket er deira.» Lukas 6,

20: «Sæle de fattige! Guds rike er dykkar.»
00
m «De kan ikkje tena både Gud og Mammon.» Knapt noko bibelsitat

er meir eintydig. Det gir ikkje rom for alternativ tolking. Det kan
30 ikkje brukast til estetisk nyting attåt røykjelseslukt av sjeler som

er ute etter religiøs inspirasjon for å utvikle opplevingssfæren og
gjere personlegdommen rikare. Det er tvert i mot svært übehageleg
for dei aller fleste av oss. Det er ikkje noko problem å ta stilling
for Gud og mot Satan, dei aller fleste kan gjere det utan å forplikte
seg, utan å miste noko eller forandre på noko som helst. Mammon
er det verre med. Mammon er den personifiserte grådigheita,
gjerrigheita og korrupsjonen, Mammon er den personifiserte
verdskapitalismen, Mammon er Exxon Mobile, Apple, Microsoft,
Nestlé, Roche, Coca-Cola, General Electric, Shell, IBM, China
Mobile og Google. Mammon velsignar Statoils rolle i Angola.
Mammon leiar oss til å tru at vi for tryggleikens skuld må tenkje
på oss sjølve først, at meininga med livet er å arbeide til vi stupar
utan å protestere på noko som helst, fordi det gjer alle dei andre,
og at det meiningslause kjøpepresset har ei meining. Mammons

han ikkje noko! For no veit eg at du fryktar Gud, sidan du ikkje sparte

din einaste son for meg.» 13 Då Abraham såg opp, fekk han auge på ein

ver som hang fast etter horna i eit kratt rett bak han. Abraham gjekk

bort, tok veren og ofra han som brennoffer i staden for son sin. 14 Abraham

kalla den staden « Herren ser». Den dag i dag seier dei: «På fjellet der

Herren lét seg sjå.» 15 Då ropa Herrens engel til Abraham frå himmelen

for andre gong 16 og sa: «Eg sver ved meg

Det er vanskeleg å førestelle seg det utrulege.
Eit plutseleg rop frå himmelen (eller kjem ropet innanfrå han
sjølv?) eit brus av venger, ukjende dufter og ein brå kulde som
råkar landskapet.
«Abraham.»
«Eg er her.»
Det hender at nettene er kalde her, i Beersheba, i kanten
Negev-ørkenen, men denne natta er det ein annan slags kulde,
råare, hardare og den brusande lyden av venger som brått
rører seg over alt omkring han, ei umenneskeleg overtyding.
«Gå med barnet ditt til Morialand»

H\ Himmelen er stjernelaus over, det må vere ein særskild
O stjernelaus tilstand, skyer som driv raskt gjennom mørkret,

månesigden som lyser opp kvite barneklede på ei klessnor, lått
[g og røyster inne frå det dimt opplyste huset. Isak kryp omkring
m i måneskinet i hagen og samlar daude øgler og ormar. Det er

dei spesielle gjennomskinlege salamandrane som finst her,
55 som han elskar.mr~mZ

«K0m...»
«Kor skal vi av?»
«Vi skal ut på ein tur.»
Dei vandrar saman mot Morialand.
Faren førebur ein eld for barnet. Guten kastar pinnar i elden.
Det lysnar over fjella, mjuknar, eit rosa dunaktig lys og dei
siste nattfuglane som roleg stig mot himmelen.
Piler av smerte som treffer bringa hans innanfrå.
«Pappa.«
«Eg er her, barnet mitt.»
I siste augneblinken: atter lyden av store venger, ein mild
storm over fjella som slit i dei skjøre trekronene og ei røyst
inne i han, eller om det er eit drøn over landskapet, ei røyst
som sparar han og barnet på kanten av stupet.
«Abraham.»
«Her er eg.»
«No veit vi at du fryktar Gud. De kan gå heim att.»

sjølv, seier Herren: Fordi du gjorde dette og ikkje sparte din einaste son,

17 vil eg velsigna deg rikt og gjera ætta di talrik som stjernene på himmelen

og som sanden på havsens strand. Di ætt skal ta fiendens portar. 18 Ved

di ætt skal alle folkeslagpåjorda velsigna seg fordi du høyrdepå meg.»

19 Så gjekk Abraham tilbake til tenestegutane sine. Dei drog av stad

saman med han til Beer-Sjeba. Og Abraham vart buande der.

Når eg tenkjer på Abraham, tenkjer eg på alle dei menneska dagar på ei strime av lys i den stumme himmelen over. Til henne
som englar aldri kjem attende til. For nokre år sidan skreiv kjem aldri nokon engel som seier at ho kan gå heim att. Ingen lyd
eg eit stykke som heiter Medealand. I slutten av stykket - før av brusande venger, berre einsemda i fjellet. Og når mørkret fell,
barna er døde - fortel Medea ei historie om andre mødrer som tenner ho elden for barnet.
har drepe eller nesten drepe barna sine. Der blir det fortalt om Medea: "Kjære deg. Spar henne. Ta elden ifrå henne. La henne
kvinna som går ut i Svartehavet med eit barn i armane. Der sleppe det aller siste. Sei til henne at det berre var ei prøving og
høyrer vi om den kvinnelege sjølvmordsbombaren som sender at ho har vore modig og sterk, men at ho slepp unna no og får gå
barna sine i døden iei vegsperring, og om poeten Sylvia Plath attende til barnet sitt eller berre gje seg i veg åleine. Spar henne,
som ligg med hovudet i ein gasskomfyr med barna sovande Sei til henne ..."
i rommet ved sida. Der finn vi også ei amerikansk popstjerne
som køyrer stinn av dop gjennom Los Angeles med sønene Det aller siste skjer utanfor bildet: korleis ho tvingar barnet inn i
sine i baksetet, og som så fort ho stoggar bilen, kjem til å elden. Det hender bortom alfabetet og bortom tanken. Og likevel: H\
misse omsorgsretten for dei, og Magda Goebbels i bunkeren, Abraham må ha sett det framføre seg heile vegen gjennom O
som forsiktig stoppar cyanidkapslar i munnen på dei sovande ørkenen og oppover fjellet: Logane og gråten og den valden som
barna sine. Mellom dei finn vi også ein kvinneleg Abraham som må til for å binde barnet til veden og deretter den mørke urørlege rp
ein dag vandrar opp på fjellet med barnet sitt, og som deretter skrekken i Isaks augo. m
fåfengt ventar på at gudane skal stige ned frå himmelen og spare 1
henne og ta alt det brennbare frå henne, som ventar og ventar i Omsett frå svensk vedArne Torp. j-gm

EVANGELIET ETTER LUKAS, x:
Ein gong spurde farisearane Jesus når Guds rike skulle

koma. Han svara: «Guds rike kjem ikkje slik at ein kan sjå
t»
MtAt

det med auga. Ingen kan seia: 'Sjå her er det' eller:
/

'Der er det\ For Guds rike er midt iblant dykk.» /

